
ਜ਼ਰ: ਧਨ

ਜ਼ਮਾਨਾ ਫਿਰ ਗਿਐ, ਜ਼ਰ ਲੁਕਾਵੋ, ਜੋਰੁ ਡਿਖਾਵੋ।

(ਦੁਨੀਆਂ ਬਦਲ ਗਈ, ਧਨ ਤਾ ਲਕੋਵੋ ਪਰ ਰੰਨ ਦਿਖਾਓ) 

ਜ਼ਰ ਖਰੀਦ ਮੁੱਲ ਦੀ

ਜ਼ਰ ਖਰੀਦ ਤੇ ਕਢ ਘਿਨਾਈਆਂ ਤ੍ਰੀਮਤਾਂ ਦੀ ਕੌਣ ਸੁਣਦੈ।

(ਮੁੱਲ ਦੀਆਂ ਤੇ ਉਧਾਲੀਆਂ ਔਰਤਾਂ ਦੀ ਕੌਣ ਸੁਣਦੈ) 

ਜ਼ਰਦ: ਪੀਲਾ

ਲਹੂ ਘਟ ਹੇ, ਅਖਾਂ ਤੇ ਨਹੁੰ ਜ਼ਰਦ ਹਿਨ, ਪੀਲੀਆ ਹੈ।

(ਖੂਨ ਘਟ ਹੈ, ਅੱਖਾਂ ਤੇ ਨਹੁੰ ਪੀਲੇ ਨੇ, ਪੀਲੀਆ ਰੋਗ ਹੈ) 

ਜ਼ੋਰਬ: ਚੋਟ

ਟੱਕਰ ਤਾਂ ਜ਼ਬਰਦਸਤ ਥਈ ਪਰ ਜ਼ਰਬ ਤੂੰ ਬਚਾਅ ਹੇ।

(ਟੱਕਰ ਤਾਂ ਜ਼ੋਰਦਾਰ ਹੋਈ ਪਰ ਚੋਟ ਤੋਂ ਬਚਾਅ ਹੈ)

ਜ਼ਰਾ: ਭੋਰਾ

ਕੇਡੀ ਬਿਲੱਜੀ ਹੈ, ਜ਼ਰਾ ਵੀ ਲਜ ਨਿਸ ਆਂਦੀ।

(ਕਿੰਨੀ ਬਿਸ਼ਰਮ ਹੈ, ਭੋਰਾ ਵੀ ਸ਼ਰਮ ਨਹੀਂ ਸੂ ਆਉਂਦੀ) 

ਜਲੂਮ: ਜੋਕ

ਅਗੇ ਜਲੂਮਾਂ ਲਵਾ ਕੇ ਗੰਦਾ ਲਹੁ ਕਢਾ ਲੈਂਦੇ ਸਨ।

(ਅਗੇ ਤਾਂ ਜੋਕਾਂ ਲੁਆ ਕੇ ਗੰਦਾ ਖੂਨ ਕਢਾ ਦਿੰਦੇ ਸੀ) 

ਜਲਵਾ: ਅਦਭੁਤ ਨਜ਼ਾਰਾ

ਪਰਬਤਾਂ ਤੇ ਵੰਞੋ, ਕੁਦਰਤ ਦੇ ਜਲਵੇ ਖਿੰਡੇ ਪਏਨ।

(ਪਹਾੜਾਂ ਤੇ ਜਾਉ, ਕੁਦਰਤ ਦੇ ਅਦਭੁਤ ਨਜ਼ਾਰੇ ਖਿਲਰੇ ਹੋਏ ਨੇ) 

ਜ਼ਲਾਲਤ/ਜ਼ਲੀਲ: ਅਪਮਾਨ/ਅਪਮਾਨਿਤ

ਕੈਂਹ ਕੂ ਏਡਾ ਜ਼ਲੀਲ ਨਾ ਕਰੀਚੇ ਕਿ ਜ਼ਲਾਲਤ ਤੂੰ ਮਰ ਵੰਞੇ।

(ਕਿਸੇ ਨੂੰ ਏਨਾ ਅਪਮਾਨਿਤ ਨਾ ਕਰੀਏ ਕਿ ਅਪਮਾਨੋਂ ਹੀ ਮਰ ਜਾਵੇ) 

ਜਲੂਲ ਖੁਜਲੀ

ਤਲੀ ਵਿਚ ਜਲੂਲ ਪਈ ਥਾਂਦੀ, ਧਨ ਆਸੀ ਕਿ ਵੈਸੀ।

(ਤਲੀ 'ਚ ਖੁਰਕ ਹੋਈ ਜਾਂਦੀ ਹੈ, ਰਕਮ ਆਉ ਕਿ ਜਾਉ) 

ਜ਼ਵਾਲ: ਗਿਰਾਵਟ

ਪੁਜਾਰੀਆਂ ਪੈਸੇ ਦੇ ਲਾਲਚ ਵਿਚ ਧਰਮ ਦਾ ਜ਼ਵਾਲ ਕੀਤੈ।

(ਪੁਜਾਰੀਆਂ ਪੈਸੇ ਦੇ ਲਾਲਚ ਵਿਚ ਧਰਮ ਦੀ ਗਿਰਾਵਟ ਕੀਤੀ ਹੈ) 

ਜੜ੍ਹ ਗਈ: ਖਰਾਬ /ਭੈੜੀ

ਜੜ੍ਹ ਗਈ ਘੋੜੀ ਡਰ ਗਈ ਹੋਸੀ ਸਵਾਰ ਭੁਕਾਅ ਮਾਰਿਅਸ 

(ਭੈੜੀ ਘੋੜੀ ਡਰ ਗਈ ਹੋਊ, ਸਵਾਰ ਨੂੰ ਭੁਆ ਸੁਟਿਆ ਹੈ)।

